STETS Babhta 2

Eolaíocht Bhunoideachais


Siollabas na hEolaíochta Bunoideachais - topaicí roghnaithe

Réamhrá

Liostaíonn an doicméad seo topaicí i siollabas na heolaíochta bunoideachais a chlúdaítear de ghnáth i ranganna eolaíochta an Teastais Shóisearaigh, chomh maith le gníomhaíochtaí a bhaineann leis na topaicí sin. Tá formhór na dtopaicí atá liostaithe tógtha ó roinn "ranganna a cúig agus a sé" den siollabas. Tabhair ar aird áfach, go bhfuil an curaclam eolaíochta bunoideachais bunaithe ar chur chuige bíseach, ina mbreathnaítear arís ag gach leibhéal ranga ar ghnéithe áirithe den imshaol bitheolaíoch agus fhisiciúil. Mar thoradh air sin, tá go leor de na topaicí atá luaithe clúdaithe i mblianta roimhe sin den bhunscoil, cé guar ar leibhéal níos bunúsaí é. 

Más mian leat na topaicí eile a chlúdaítear a fheiceáil, nó pictiúr níos soiléire a fháil ar nádúr bíseach an churaclaim bhunoideachais, téigh chuig láithreán gréasáin an NCCA, http://www.ncca.ie/j/index2.php?name=bigriver. Is féidir an siollabas iomlán bunoideachais a íoschóipeáil ón láithreán sin. 

Topaicí an tSiollabais

1. Dúile Beo

An Bheatha Dhaonna

Ba chóir go gcuirfí ar chumas an linbh

· tuiscint shimplí a fhorbairt ar struchtúr cuid de phríomhbhaill inmheánacha agus seachtracha a choirp

· tuiscint shimplí a fhorbairt ar bhia agus ar chothú

struchtúr, feidhm agus cúram na bhfiacla

an tábhacht atá le bia d'fhuinneamh agus d'fhás

an tábhacht atá le beathú atá cionchothrom agus folláin

lón cionchothrom beathúil dó/di féin nó do leanbh atá níos óige ná é/í a cheapadh agus a réiteach

· tuiscint a fhorbairt ar chórais atáirgithe an fhireannaigh agus an bhaineannaigh agus ar na hathraithe a thagann i bhfireannaigh agus i mbaineannaigh araon le linn caithrithe

· feasacht ar análú agus an t-análú a imscrúdú

an riachtanas atá le hocsaigin ón aer a thuiscint

struchtúr agus feidhm na sróine, an phíobáin agus ag na scamhóg a thuiscint

an baol atá ag baint le caitheamh tobac agus le truailliú an aeir a aithint agus a thuiscint

masc frithdheannaigh a imscrúdú nó a dhearadh agus a dhéanamh

· na bealaí a gcosnaíonn an corp é féin in aghaidh galair agus galraithe a aithint agus a thuiscint

ról na mball seachtrach: an tsrón agus an craiceann

· An tslí a ghluaiseann daoine a iniúchadh agus a imscrúdú

corp arna thacú le cnámharlach

gníomhartha matán, cnámh agus uillinneacha

Saol plandaí agus ainmhithe

Ba chóir go gcuirfí ar chumas an linbh 

· na hainmhithe agus na plandaí a mhaireann i ngnáthóga agus in imshaoil áitiúla a bhreathnú, a aithint augs a scrúdú

sruthán áitiúil, abhainn nó lochán , lochán carraige, cladach

gné den thimpeallacht tuaithe áitiúil (m.sh. ithir, fál, foraois, portach nó páirc)

gné den cheantar uirbeach áitiúil (m.sh. timpeallacht na scoile, an pháirc, talamh bán)

· feasacht fhorásach ar phlandaí agus ar ainmhithe as imshaol níos fairsinge fós a fhorbairt

· idirghaolta agus an idirspleáchas na bplandaí agus na n-ainmhithe i ngnáthóga áitiúla agus i ngnáthóga eile a aithint

braitheann plandaí agus ainmhithe ar a chéile agus bíonn siad in iomaíocht lena chéile

coincheap slabhraí bia agus líonraí bia

· a thabhairt faoi deara gur foinse fuinnimh do phlandaí í an ghrian trí fhótaisintéis

· cuid de na bealaí a dtagann iompraíocht plandaí agus ainmhí faoi thionchar an imshaoil nó in oiriúint dó a bhreathnú agus a iniúchadh

na tosca a chinneadhh an t-ionad lonnaíochta i gcás gnáthóga plandaí agus ainmhithe, soláthar bia agus tosca fisiceacha san áireamh

an úsáid a bhaineann ainmhithe as dath agus duaithníocht

· a thabhairt faoi deara go mbíonn éagsúlacht mhór i measc na bplandaí agus na n-ainmhithe i réigiúin agus in imshaoil dhifriúla

· dúile beo a grúpáil i dtacair agus a chur i gcomparáid le chéile de réir a gcosúlachtaí agus a ndifríochtaí

cosúlachtaí agus difríochtaí idir bhaill ghrúpa nó speicis 

· feasacht i dtaobh tréithe cuid de phríomhghrúpaí na ndúl beo a fhorbairt

mamaigh, feithidí, araicnidí, amfaibiaigh, éisc, éanlaith, reiptílí, plandaí bláfara agus plandaí neamhbhláfara, fungais agus bactéir*.

*Ní áirítear fungais ná bactéir mar chodanna de ríocht na n-ainmhithe nó de ríocht na bplandaí.

· eochracha simplí  a dhéanamh agus a úsáid chun speicis na bplandaí agus na n-ainmhithe a mhaireann sa timpeallacht a aithint

· feasacht ar chuid de phróisis bhunúsacha bheatha ainmhithe agus plandaí a fhorbairt

ainmhithe: cothú, análú, fás, gluaiseacht, atáirgeadh (saolréanna), úsáid a gcéadfaí

plandaí: cothú, atáirgeadh, gluaiseacht mar fhreagairt ar sholas, úsáid ocsaigine agus dé-ocsaíde carbóin.

· iniúchadh, trí shíolta a fhás, an gá atá ag plandaí le huisce agus teas

coimeádán oiriúnach chun síolta a fhás a dhearadh, déanamh nó a oiriúnú 

· an tslí a bhfreagraíonn plandaí do sholas a imscrúdú

· na fachtóirí a théann i gcion ar fhás plandaí a imscrúdú

uisce, solas, ithir, teocht

timpeallacht oiriúnach fháis do phlandaí a bhfuil cúram speisialta de dhíth orthu a dhearadh agus a dhéanamh (m.sh. gairdín buidéil do phlandaí a bhfuil riachtanas acu le mórchuid teasa agus taise)

· cuid de na bealaí a ndéanann plandaí atáirgeadh a thuiscint

plandaí bláfara agus síolta

plandaí neamhbhláfara, spóir

atáirgeadh plandúil: reathairí, tiúbair, bleibeanna

 2. Fuinneamh agus fórsaí

 Solas 

Ba chóir go gcuifí ar chumas an linbh

· a fhoghlaim gur cineál amháin fuinnimh é solas

· a thuiscint go dtaistealaíonn solas ó fhoinse amach

· scoilt agus meascadh solais a imscrúdú

  

priosma a úsáid chun speictream a chruthú; solas daite a mheascadh le cabhair 

mheascóirí

· an gaol idir solas agus ábhair a imscrúdú

ábhair a shortáil de réir an méid a scaoileann siad solas tríd (i.e., trédhearcach, tréshoilseach, teimhneach)

ábhair nach ligeann solas tríothu (teimhneach) agus ar an tslí sin a dhéanann scáilí a iniúchadh

scáthlán solais a dhearadh agus a dhéanamh do sheomra codlata

· athraonadh solais a imscrúdú

· a iniúchadh gur frithchaiteoirí maithe solais iad scátháin agus dromchlaí lonracha eile

  

na tionchair a bhíonn ag dromchla cothrom lonrach, ag dromchla cuarach lonrach 



mionsamhlacha de peireascóp a dhearadh agus a dhéanamh

· úsáid lionsaí agus méadaitheoirí simplí eile chun rudaí a mhéadú a iniúchadh

 

úsáid lionsaí a imscrúdú



mionsamhlacha de theileascóp a dhearadh agus a dhéanamh

· tábhacht radharc na súl a thuiscint

· ról sholas na gréine i bhfótaisintéis a thuiscint agus a mheabhrú go dtugann an ghrian teas agus solas dúinn nárbh fhéidir le daoine maireachtáil ina n-éagmais

· bheith feasach ar an gcotúirt a ghabhann le barraíocht solais ghréine

  

an baol a ghabhann le breathnú go díreach ar an ngrian



an tionchar a bhíonn ag gathanna gréinne ar an gcraiceann

Fuaim 

Ba chóir go gcuirfí ar chumas an linbh

· a fhoghlaim gur cineál amháin fuinnimh í fuaim

· fuaimeanna éagsúla san imshaol a thabhairt faoi deara agus a aithint agus an tábhacht atá le torainn a rialú a thuiscint

· an chaoir ar féidir fuaimeanna difriúla a dhéanamh trí ábhair éagsúla a chur ar crith a thuiscint agus a iniúchadh

seithe dhruma, rialóir plaisteach ar an mbord, sreang uirlis cheoil

· gaothuirlisí adhmaid simplí a dhearadh agus a dhéanamh

an tionchar a bhíonn ag fad, tiús, trastomhas agus mianach ábhair a úsáidtear ar an bhfuaim a dhúisítear a imscrúdú

· mar a thaistealaíonn fuaim trí ábhair a iniúchadh

 

aer, uisce agus solaid

ábhair a mhaolaíonn fuaim a aithint



péire mufa cluas a dhearadh agus a dhéanamh

· tábhacht na héisteachta a léirthuiscint

Teas

Ba chóir go gcuirfí ar chumas an linbh

· turgnamh a dhéanamh le raon d'ábhair lena chruthú gur féidir teas a thraschur ar bhealaí éagsúla

trí uisce, mhiotail nó aer

· foinsí éagsúla teasa a aithint

foinsí inathnuaite (m.sh. teas gréine, teas ó bhithmhais a dhó)

foinsí nach bhfuil inathnuaite (m.sh. teas ó bhreoslaí iontaise a dhó)

frithchuimilt i ngluaiseacht mheicniúil

· a thuiscint gur féidir fuinneamh teasa a thraschur

i solaid (seoladh)

in uisce agus san aer (comhiompar)

ón ngrian (radaíocht)

· a aithint gur ionann teocht agus tomhas ar chomh te atá rud éigin

· athruithe i dteocht a thomhas ag baint úsáide as teirmiméadar

· teochtanna in áiteanna difriúla sa seomra ranga, sa scoil agus sa timpeallacht a thomhas agus comparáid a dhéanamh eatarthu, agus cúiseanna do na hathruithe a iniúchadh

· teocht a thomhas agus a thaifeadadh ag baint úsáide as teirmiméadar

Maighnéadas agus Leictreachas

Ba chóir go gcuirfí ar chumas an linbh

· an tslí a bhfuil poil ag maighnéadaí agus an tslí a n-aomann agus a n-éarann na poil sin a chéile a imscrúdú

· an gaol idir maighnéadaí agus compais a iniúchadh

· rudaí agus ábhair a scrúdú agus iad a rangú mar maighnéadach agus neamh-mhaighnéadach

· imscrúdú go n-aomann maighnéadaí miotail áirithe ach nach n-aomann siad miotail eile

maighnéadaí a aomann ábhair trí uisce, gloine, plaisteach

· a fhoghlaim gur féidir le maighnéadaí ábhair mhaighnéadacha a shá nó a tharraingt

· an chaoi a ndéantar maighnéada a imscrúdú

píosa iarainn nó cruach a chuimilt le maighnéad

sruth leictreach a sheoladh trí chorna casta timpeall ar phíosa iarainn nó cruach (leictreamhaighnéad)

· úsáid maighnéadaí a úsáid chun nithe a ardú agus a choinneáil a iniúchadh

mar a úsáidtear maighnéadaí i gcrainn tógála, laistí doirse

mar is féidir leas a bhaint as maighnéad chun ábhair a shortáil

· éifeachtaí leictreachais stataigh a iniúchadh

rialóir plaisteach, cíor, slat ghloine

· éifeachtaí leictreachais stataigh ar gnáthrudaí sa timpeallacht a bhreathnú

 

úsáid seoltóir tintrí ar fhoirgnimh



úsáid a bhaint as stiallacha talmhaithe do charranna

· foghlaim faoi fhuinneamh leictreach

· sruthleictreachas a imscrúdú trí chiorcaid shimplí a dhéanamh

feidhm a bhaint as sreang, bolgáin, mótair agus cadhnra

níos mó ná bolgán amháin a úsáid i gciorcad

níos mó ná cadhnra amháin a úsáid i gciorcad

turgnamh  a dhéanamh le lasca simplí

foireann de shoilse tráchta a dhearadh agus a dhéanamh, ag baint feidhme as ciorcad simplí agus lasc

· ábhair mar sheoltóirí (iad sin a sheolann leictreachas) agus inslitheoirí (iad sin nach ligeann leictreachas tríothu) a scrúdú agus a ghrúpáil

· mar a oibríonn roinnt áirithe gléasanna leictreacha coitianta a thuiscint

· feasacht ar na contúirtí a bhaineann le leictreachas, agus tuiscint orthu a fhorbairt

an baol a bhaineann le leictreachais an phríomhlíonra sa teach cónaithe agus ar an láthair obair

an tábhacht atá le fiúisanna agus le scoradáin chiorcaid ar mhaithe le sábháilteacht

Fórsaí

Ba chóir go gcuirfí ar chumas an linbh

· na slite a d'fhéadfaí rudaí agus ábhair a bhogadh a aithint agus a iniúchadh

trí bhrú agus trí tharraingt

le cabhair meaisíní a bhaineann feidhm as rollóirí, rothaí, acastóirí, giar-rothaí, slabhraí agus criosanna

trí dhoirteadh agus caidéalú

trí leas a bhaint as brú aeir atá gafa (neomataic)

trí leas a bhaint as leacht atá gafa faoi bhrú (hiodrálaic)

trí leas a bhaint as fuinneamh gaoithe

trí leas a bhaint as fuinneamh uisce atá ag gluaiseacht

gléas ardaithe a bhaineann feidhm as luamháin agus giaranna a dhearadh agus a dhéanamh

muileann gaoithe, roth uisce nó tuirbín gaoithe a dhearadh agus a dhéanamh chun diosca daite nó chun lústair a chasadh

· an tionchar a bhíonn ag frithchuimilt ar ghluaiseacht agus conas is féidir é a úsáid chun rudaí a bhíonn ag gluaiseacht a mhoilliú nó a stopadh a iniúchadh

roth rothair le cabhair coscáin

rud a bhíonn ag titim le cabhair parasiúit

friotaíocht an aeir, sruthlíniú

· an chaoi ar féidir le friotaíocht teas a ghiniúint iniúchadh

lámha a chuimilt dá chéile

· a thuiscint gur fórsa í an domhantarraingt

· a thuiscint go bhfuil meáchan ag nithe i ngeall ar dhomhantarraingt

 

lingmheátán a dhearadh agus a dhéanamh

· úsáid luamháin mar chabhair chun rudaí difriúla a ardú a iniúchadh

bréagán ina mbaintear feidhm as luamhán a dhearadh agus a dhéanamh

3. Ábhair

Airíonna agus tréithe ábhar

· Ba chóir go gcuirfí ar chumas an linbh

· a aithint gur féidir ábhair a bheith soladach, leachtach nó gásach

· a thuiscint go líonann gás, ar nós aeir, spás, go bhfuil mais* aige agus go gcuireann sé brú i bhfeidhm

fianaise de bhrú an aeir a imscrúdú

tionchar friotaíocht aeir a iniúchadh

faoileoir a dhearadh agus a dhéanamh

· aithint go meathann ábhair áirithe go nádúrtha siúd is go maireann cuid eile san imshaol ar fedh i bhfad

dramhaíl in-bhithdhíghrádaithe agus dramhaíl do-bhithdhíghrádaithe

fadhbanna san imshaol a éiríonn as dramháil do-bhithdhíghrádaithe

ábhair ar féidir iad a athchúrsáil

· a thuiscint go bhfuil an t-aer comhdhéanta de gháis dhifriúla

 

lena n-áirítear ocsaigin agus dé-ocsaíd charbóin

· eolas a chur ar chuid de na feidhmeanna praiticiúla atá leis na ngáis sin sa ghnáthshaol

an úsáid a bhaintear as dé-ocsaíd charbóin i ndeochanna coipeacha agus i múchtóirí dóiteáin

*Mais agus meáchan

I ngnáthchaint an lae, baintear feidhm as an téarma "meáchan" chun cur síos ar mhais agus meáchan araon. Mar sin féin, ní hionann meáchan agus mais… I gcaitheamh a ré bunscolaíochta ní bheidh sé fós ar chumas fhormhór na leanaí mais agus meáchan a idirdhealú. Faoi dheireadh na ranganna sinsearacha, áfach, d'fhéadfaí iad a spreagadh chun an téarma "mais" a úsáid.

Ábhair agus Athrú

Ba chóir go gcuirfí ar chumas an linbh

· tionchar théite agus fhuaraithe ar raon solad, leachtanna agus gás a iniúchadh

athruithe sealadacha (m.sh. ó sholad go leacht go gás)

an borradh a thagann faoi uisce uisce le linn reo

galú uisce le linn téite

buanathruithe (m.sh. arán a bhácáil in oigheann)

· turgnamh a dhéanamh chun hábhair ar seoltóirí nó inslitheoirí maithe teasa iad a aithint

bealaí ar féidir leachtanna agus solaid a choinneáil te nó fuar a iniúchadh

· a aithint cé na bealaí a ndéantar tithe agus foirgnimh  a théamh agus a insliú 

· a aithint cé mar is féidir téamh agus fuarú a úsáid chun bia a leasú

· mar is féidir raon leathan ábhar a athrú trí mheascadh a imscrúdú

meascadh agus tuaslagadh ábhair in uisce

tuaslagáin

leachtanna na meascann go maith le chéile a iniúchadh

· tionchar solais, aeir agus uisce ar ábhair a imscrúdú

meath datha agus tréigean datha

meirg ar iarann agus cruach

bealaí chun srian a chur ar meirgiú a imscrúdú

na hairíonna a bhíonn ag ábhair nuair a bhíonn siad fliuch agus tirm

· na hathruithe a tharlaíonn in ábhair nuair a chuirtear fórsaí fisiceacha i bhfeidhm orthu a iniúchadh

nuair a dhéantar ábhair a bhualadh, a ghreadadh, a mheascadh, a bhrú, a tharraingt, a lúbadh

· a thuiscint go bhfuil ocsaigin riachtanach le haghaidh dó

· bealaí simplí ar féidir ábhair a dheighilt óna chéile a iniúchadh

criathair le mogaill atá éagsúil ó thaobh méid a úsáid

maighnéad a úsáid

rialóir luchtaithe le leictreachas statach a úsáid

deis a thabhairt do mhoirt socrú i gcrúsca uisce

salann a dheighilt ó uisce trí ghalú

feidhm a bhaint as criathar simplí chun uisce agus ithir a dheighilt (scagachán)

